
Murakkab zonali yarimo‘tkazgichlar uchun  maksimumga erishadigan 

haroratda ,  va  parametrlarni kombinatsiyasi orqali  ,   kabi 

zonaviy parametrlarni aniqlash mumkin.  

Bi2Te3 - Bi2Se3 ASOSIDAGI QOTISHMALARNING KRISTALL TUZILISHI 

R.M. Xolmatova 

Farg‘ona davlat universiteti  

 

 Annotatsiya: Ushbu tezisda ikkilamchi qotishmalarning erishi natijasida, 

qattiq eritmalarning uzluksiz qatorini hosil qilishi va parallel joylashgan qatlamlari, 

qatlamning atomlari va ular hosil qilgan tekis olti burchakli panjara hosil bo’lishi 

tushuntirilgan. Hozirgi vaqtda 300-350 °C dan past haroratlarda ishlaydigan 

termoelektrik sovutish moslamalari va termogeneratorlar uchun asosiy materiallar 

Bi2Te3 - Bi2Se3 va Bi2Te3 - Sb2Te3 qattiq eritmalaridir. 

 Kalit so’zlar: ikkilamchi qotishma, uzluksiz qator, xalkogenid, legirlovchi, 

termogenerator, kristall panjara, olti burchakli elementar yacheyka, atom, ion, kristall 

panjara, qattiq eritma. 

 Dunyoda ekologik toza elektr energiya olishda atmosferaga zarar yetkazmay 

yuqori samaradorlikka ega bo’lgan termoelektrik materiallar orqali issiqlik va elektr 

energiyasining o'zaro konversiyasini amalga oshirish dolzarb masalalardan biridir. 

Ushbu Bi2Te3 - Bi2Se3 va Bi2Te3 - Sb2Te3 asosidagi qattiq eritmalarning 

tarkibiy qismlari bo‘lgan xalkogenidlar orasida vismut telluridi eng batafsil 

o‘rganilgan. Buning sababi, birinchidan, vismut telluridining o‘zi ancha yuqori 

termoelektrik parametrlarga ega va termoelektrik qurilmalarning dastlabki 

modellarida ishchi material sifatida keng qo‘llanilgan. Ikkinchidan, legirlovchi bilan 

uning p- va n-tipini olish mumkin edi. Va nihoyat, vismut telluridni juda mukammal 

monokristallar shaklida tayyorlash oson edi. Bu ko‘rib chiqilayotgan qattiq 

eritmalarda jarayonlarni tartibga solish bo‘yicha yagona nuqtai nazar yo‘q va 

stexiometriyadagi siljish haqida batafsil ma’lumotlar yo‘q. Shundan, materiallarning 

ko‘p komponentliligi va kristall panjarada turli xil atomlararo o‘zaro ta’sirlarning 

mavjudligi bilan izohlanadi. 

Termoelektrik qurilmalarni yaratishda yuqori termoelektrik hossalar va 

harakteristikalarga ega bo’lgan vismut surma telluride va selenidi asosidagi 

termoelektrik materiallar muhim hisoblanadi. Bunday termoelektrik materiallar 

issiqlik energiyasini to‘g‘ridan-to‘g‘ri elektr energiyasiga aylantirish uchun 

generatorlarda, muzlatgichlar, termostatlar, konditsionerlar va boshqa qurilmalarda 

keng qo‘llaniladi. Shuning uchun vismut telluridiga (Bi2Te3) asoslangan qattiq 

eritmalar 200-600 K harorat oralig‘ida eng yaxshi termoelektrik xususiyatlarga ega. 

Termoelektr samaradorligi oshgani sayin qurilmalarning energiya xarakteristikalari 

yaxshilanadi. α, σ va χ qiymatlari o‘z navbatida moddaning asosiy fizik 

parametrlariga bog‘liq, masalan, panjara issiqlik o‘tkazuvchanligi χp, harakatchanlik 

μ va zaryad tashuvchilarning samarali massasi m* va birinchi taxminiy jihatdan bu 

parametrlar kiritilgan. Вi2Те3 asosidagi materiallardan tayyorlangan termoelementlar 

shoxlarining tuzilishi ham termoelektr samaradorligiga sezilarli ta’sir ko‘rsatadi. Bu 

ushbu materiallarga xos bo‘lgan elektr va issiqlik o‘tkazuvchanligining sezilarli 

anizotropiyasi, shuningdek, kristallanish jarayonida konsentratsiyaning bir xilligini 

shakllantirish tendensiyasi bilan bog‘liqdir. 

